SAWA Oos-Kaap ondersteun die gestremde mense in ons omgewing

Tydens SAWA Oos-Kaap se jaarlikse Kerskamp word daar aan die kinders geskenke
uitgedeel deur Kersvader. Hulle is altyd baie opgewonde daaroor en die geskenke
word deur die ouers aangekoop. Die kinders word ook bederf met heerlike eetgoed.

Die volwassenes gee nie vir mekaar geskenke nie. In plaas daarvan word daar ‘n
kerskous rondgestuur onder die lede waarin elke lid ‘n bydrae kan gooi. Die bedrag
het elke jaar nog net verbeter. Hierdie is dan ‘n bydrae aan Huis Minette, ‘n huis vir
gestremde mense in Uitenhage. Sawanante het so baie voorregte en daarom is dit
‘n plesier om ‘n deel daarvan terug te kan ploeg aan gestremdes. Ons opregte dank
aan elkeen wat hierdie jaar weer mildelik bygedra het.

Huis Minette spreek elke jaar hulle opregte dank uit teenoor SAWA Oos-Kaap vir
hierdie wonderlike gebaar gedurende Desembermaand, want hulle het ook maar
gedurende Kerstyd ekstra uitgawes en wil ook graag aan die besonderse groepie
mense ietsie ekstra aanbied in die feestyd.

Oom Reitz en tannie Suzie Kruger, saam met oom
Piet Kapp by die oorhandiging van die Kerskous aan
Huis Minette.



